
МИНИСТЕРСТВО ЗА ВНАТРЕШНИ РАБОТИ

Врз основа на член 394 алинеја 5 од Законот за безбедност на сообраќајот на патиштата 
(„Службен весник на Република Македонија” бр. 169/15, 226/15, 55/16, 11/18 и 83/18 и 
„Службен весник на Република Северна Македонија“ бр. 98/19, 302/20 и 122/21), 
министерот за внатрешни работи донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ФОРМАТА И СОДРЖИНАТА НА ОБРАЗЕЦОТ НА ВОЗАЧКА ДОЗВОЛА И 

ВОЗАЧКА КНИШКА, НАЧИНОТ НА НИВНОТО ИЗДАВАЊЕ И ЗАМЕНУВАЊЕ И 
ЗА НАЧИНОТ НА ВОДЕЊЕ НА ЕВИДЕНЦИИТЕ ЗА ИЗДАДЕНИ ВОЗАЧКИ 

ДОЗВОЛИ И ВОЗАЧКИ КНИШКИ ВО МИНИСТЕРСТВОТО ЗА ВНАТРЕШНИ 
РАБОТИ

Член 1
Во Правилникот за формата и содржината на образецот на возачка дозвола и возачка 

книшка, начинот на нивното издавање и заменување и за начинот на водење на 
евиденциите за издадени возачки дозволи и возачки книшки во Министерството за 
внатрешни работи („Службен весник на Република Македонија“ бр. 16/17, 89/17, 126/17 и 
63/18), во член 3 во ставот (1) зборовите „РЕПУБЛИКА МАКЕДОНИЈА“ се зaмeнуваат со 
зборовите „РЕПУБЛИКА СЕВЕРНА МАКЕДОНИЈА“, а зборовите „REPUBLIC OF 
MACEDONIA“ се заменуваат со зборовите „REPUBLIC OF NORTH MACEDONIA“. По 
зборовите „ласерски изгравирана.“ се додава нова реченица, која гласи: „Во долниот десен 
агол на фотографијата се наоѓа уред со мноштво бои (MCD)“.

Член 2
Членот 4 се менува и гласи:

„Член 4
На граѓаните кои зборуваат на јазик што го зборуваат најмалку 20% од граѓаните и 

неговото писмо, по службена должност образецот на возачката дозвола се печати и 
податоците во него се запишуваат и на јазикот што го зборуваат најмалку 20% од 
граѓаните и неговото писмо.“.

Член 3
Во членот 15 зборовите „65 години“ се заменуваат со зборовите „75 години“.

Член 4
Во член 25 во ставот (2) по зборовите „Прилог бр. 4“ се додаваат зборовите „и Прилог 

бр. 4-а“.

Член 5
Во член 26 во ставот (1) зборовите „РЕПУБЛИКА МАКЕДОНИЈА“ се зaмeнуваат со 

зборовите „РЕПУБЛИКА СЕВЕРНА МАКЕДОНИЈА“.

Член 6
По членот 26 се додава нов член 26-а, кој гласи:

„Член 26-а
На граѓаните кои зборуваат на јазик што го зборуваат најмалку 20% од граѓаните и 

неговото писмо, образецот на возачката книшка се печати и податоците во неа се 
запишуваат и на јазикот што го зборуваат најмалку 20% од граѓаните и неговото писмо“.

Член 7
Во член 27 во ставот (3) по зборовите „Прилог бр. 5“ се додаваат зборовите „и Прилог 

бр. 5-а“.

Член 8
Низ целиот текст на Правилникот зборовите „Република Македонија“ се заменуваат со 

зборовите „Република Северна Македонија“, а зборовите „единствен матичен број на 
граѓанинот“ се заменуваат со зборовите „матичен број“.

Член 9
Прилозите бр. 1, 1-а, 2, 2-а, 3, 3-а, 4 и 5 се заменуваат со нови Прилози бр. 1, 1-а, 2, 2-а, 

3, 3-а, 4 и 5, кои се дадени во прилог и се составен дел на овој правилник.
По Прилогот бр. 4 се додава нов Прилог бр. 4-а, а по Прилогот бр. 5 се додава нов 

Прилог бр. 5-а, кои се дадени во прилог и се составен дел на овој правилник.

Член 10
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр. 13.1-69186/1 Министер
14 јули 2021 година за внатрешни работи,

Скопје Оливер Спасовски, с.р.

